
Oqaluuserisassat pillugit nassuiaat. 

(Inatsisartut Siulittaasoqarfiat) 

 

Ilaqutariinnermut Peqqissutsimullu Ataatsimiititaliaq qinnuteqarpoq oqaluuserisassani imm. 

23-p: 

Utoqqaat 65-it qaangerlugit ukioqalereersimasut pinngitsuugassaanngitsumik pitsaaliuineq 

siunertaralugu angerlarsimaffiinut pulaarneqartalernissaat suliniutigeqqullugu Nalakkersuisut 

peqquneqarnissaannik Inatsisartut aalajangiiffigisassaattut siunnersuutip aappassaaneerneqar-

nissaata UPA 2013-mut kinguartinneqarnissaanik. 

Immikkoortoq ulloq 22. november aappassaaneerneqartussaagaluarpoq. 

 

Inuussutissarsiornermut Ataatsimiititaliaq suliassaminik piffissaqarluarluni isumaginnissin-

naaqqullugu Siulittaasoqarfiup aalajangerpaa ataasinngorneq ulloq 26. november immikkut 

ataatsimiiffiussasoq Inuussutissarsiornermut Ataatsimiititaliap pisariaqartitsinera naapertor-

lugu siunnersuutit ataatsimiititaliamut innersuunneqarsimasut aappassaaneerneqarnissaannut. 

Siulittaasoqarfiup taamatuttaaq aalajangerpaa isumaliutissiissutit tunniunneqareersimaffis-

saannut kiisalu aappassaaneerinninnerit pingajussaaneerinninnerillu akornanni sivikinnerpaa-

mik ullut pingasut ingerlareersimasarnissaannik piumasaqaatit sanioqqunneqarsinnaanerannut 

immikkut akuersissuteqartoqarsinnaassasoq. 

 

Ullumi ataatsimiinnermi Inatsisartunut ilaasortat Kim Kielsen, Siumut aamma Josef Motz-

feldt, Inuit Ataqatigiit taasisarnerit pillugit isumaqatigiissuteqarput. 

 


